
My Rotterdam experiences 
MARDS NË UNISHK

Projekti MARDS me titull “Reforming doctoral studies in Montenegro and Albania  – good practice paradigm” (Kohëzgjatja: 15.11.2018 - 15.10.2021; Kodi i projektit: 598465-EPP-1-2018-1-ME-EPPKA2-CBHE-SP) është shumë i rëndësishëm për UNISHK në përgjithësi dhe për FE në mënyrë të veçantë pasi lidhet me hapjen për herë të parë tё ciklit tё tretë të studimeve nё fushёn e ekonomisё dhe duhet të sherbejë si model aplikimi doktorature për Universitetet e tjera shqiptare duke u bazuar tek ekspertica e partnerёve perёndimorё si pjesё e kёtij projekti. Partner në këtë projekt do jenë:  
BE (5): Universiteti i Vjenës, Universiteti i Zagrebit, Universiteti i Mariborit, Universiteti i Banska Bistricës, Shoqata e profesionistëve të arsimit të doktoraturës.

ME (5): Universiteti i Malit të Zi, Universiteti i Donja Goricës, Ministria e Arsimit të Malit të Zi, Ministria e Shkencës e Malit të Zi, Dhoma e Tregtisë e Malit të Zi,

AL (6): Universiteti i Shkodrës "Luigj Gurakuqi", Universiteti Teknik i Tiranës, Universiteti i Vlorës, Universiteti Metropoliten Tiranë, Ministria e Sportit dhe Edukimit të Shqipërisë, Dhoma e Tregtisë Shqiptare . 

Ndёr aktivitetet e zhvilluara deri tani nё kuadёr tё projektit MARDS ёshtё mbledhja e hapjes (Kick-off) organizuar në Podgorice ku mori pjese kordinatorja e projektit pёr UNISHK, prof.dr.Arjeta Troshani. Nё kёtё mbledhje u ndanё detyrat midis partnerёve dhe u prezantuan aktivitetet kryesore tё projektit. Drejtori i Drejtorisë së Projekteve pranë MASR u angazhua pёr mbёshtetjen maksimale tё UNISHK nё zbatim tё ketij projekti. Doktoratura në “ Ekonomiks dhe Turizem të Qëndrueshëm” që pritet te hapet ne Fakultetin Ekonomik tё UNISHK në kuadër të këtij projekti është menduar që të jetë multidisiplinare, të përfshihen pedagogë me tituj akademikë si dhe ekspertё tё fushёs sё bizneseve tё turizmit. Ndёrkohё nga MASR kemi tё pёrcaktuara skemёn ligjore si edhe kriteret për kandidatet që do të ndjekin doktoraturën.

PAK FJALË PËR IMPLEMENTIMIN
Gjatë pjesёs sё parё të projektit ёshtё përgatitur një Raport mbi situatën aktuale të doktoraturave  në Shqipëri e Mal të Zi nga ekspertёt e shkollave doktorale tё Universiteteve perёndimore. Në fund të muajit Maj 2019 ky raport i pergatitur nga Universiteti i Vjenes dhe Universiteti i Zagrebit iu shpёrnda tё gjithё anёtarёve te grupit te punes tё projektit MARDS si dhe iu ёshtё dёrguar nё mёnyrё zyrtare Senateve tё Universiteteve shqiptare pjese e projektit dhe Ministrisё sё Arsimit, Sportit dhe Rinisё.

Një pjesë e rëndësishme e projektit ishte edhe hartimi i Raportit mbi analizёn e menexhimit financiar tё studimeve tё doktoratures, ku u identifikua se burimet e financimit janë të ndryshme, mund të jenë tarifat e studentëve doktorantë, janë 2 Dhomat e Tregtisë Shqipërisë e Malit të Zi ku pritet të mbeshtesin doktorantët mbi bazën e marrëveshjeve me bizneset që Fakulteti Ekonomik i UNISHK i ka realizuar edhe në kuadër të projektit FOST INNO. 

Kërkohet që projekti të ketë lidhje me Strategjinë e Ndërkombëtarizimit te UNISHK duke shёrbyer si një garanci për Doktoraturën në marrëdheniet me Universitetet Perëndimore përsa i përket shkëmbimit të stafeve akademike dhe doktorantëve gjatë punës së tyre kërkimore. Duke qenё se Fakulteti Ekonomik i Universitetit tё Shkodrёs ka lidhje tradicionale me disa Universitete Amerikane nё kuadёr tё projekteve tё Departamentit Amerikan tё Shtetit parashikohet angazhimi nё shkollёn e doktoraturёs edhe tё ekspertёve qё do ftohen nga SHBA duke sjellё eksperiencёn mё tё mirё nё kёrkimin shkencor me orientim nga zhvillimet e bizneseve.

SFIDAT VAZHDOJNË…
Në vitin e parë tё projektit u kryen trajnimet e stafeve akademike te Universiteteve shqiptare dhe nga Mali i Zi ne Universitetet partnere te vendeve te BE nga ku u fituan eksperienca dhe modelet mё tё mira tё organizimit tё studimeve doktorale ku spikat lidhja e fuqishme qё kёto studime kanё me bizneset dhe zhvillimin e ekonomisё sё Rajoneve pёrkatёse.

Nё vitin e dytё tё projektit u punua nga tё gjithё partnerёt e projektit pёr tё pregatitur dosjen e aplikimit nё Minsitrinё e Arsimit, Sporteve dhe Rinisё sё Shqipёrisё pёr hapjen e dokotraturёs nё Fakultetin Ekonomik tё Universitetit tё Shkodrёs “Luigj Gurakuqi” sipas pёrshkrimit tё projektit MARDS. U zhvillua njё punё kolosole nga tё gjithё partnerёt pёr tё realizuar programet e lёndёve pёr pregatitjen e thelluar teorike dhe fushat e kёrkimit shkencore sipas udhezimeve dhe vendimeve tё dёrguara tё gjitha Universiteteve shqiptare nga Ministria e Arsimit dhe u finalizua nё kёtё mёnyrё produkti i kёsaj fazё qё ishte “CURRICULA BOOK”  dhe “Rregullorja “e doktoraturёs. Gjithashtu Universiteti i Shkodrёs nёnshkroi marrёveshje specifike me Universitetin e Mariborit, Universitetin e Malit tё Zi, Universitetin Politeknik tё Tiranёs, Univeristetin e Vlorёs, Universitetin Metropolitan, Bashkimin e Dhomave tё Tregtisё dhe Industrisё sё Shqipёrisёc dhe rreth 30 biznese tё fushёs sё turizmit e nё veçanti tё turizmit tё qёndrueshёm. Mbi baznё e marrёveshjeve specifike midis partnerёve sigurohet shkёmbimi i stafeve akademike dhe ekspertёve perёndimorё ashtu si dhe hapet mundёsia pёr tё siguruar mbёshtetje fiannciare nga bizneset pёr studentёt e doktoraturёs. 

Hapja e këtij programi doktorature do kete nje rëndësi strategjike jo vetëm për Universitetin e Shkodrës por edhe mund të shërbejë, (duke qenë i financuar nga Bashkimi Europian), si një model për t’u ndjekur nga të gjitha aplikimet e tjera. Përveç kësaj rëndësia e ketij programi doktorature është e lidhur edhe me një sektor me rëndësi strategjike për vendin tonë e sidomos për Veriun e Shqipërisë siç është turizmi ku sipas projektit parashikohet që kërkimi shkencor të orientohet nga bizneset turistike dhe aktorët e tjerë që luajnë rolin kyç në zhvillimin e turizmit të qëndrueshëm. Gjithashtu në këtë partneritet janë edhe dy Dhomat e Tregtisë të Shqipërisë dhe Malit të Zi që garantojnë orientimin e kërkimit shkencor nga doktorantët drejt biznesit dhe zhvillimit të turizmit në vendin tonë.

Përveç kësaj është me rëndësi të përmendet që partnerët perëndimore nga BE në këtë projekt janë lider europian në ofrimin e programeve të doktoraturës siç janë Universiteti i Vjenës, Universiteti i Zagrebit, Universiteti i Mariborit dhe Universiteti i Banska Bistricës që përbëjnë edhe një garanci për cilësinë e aplikimit që Universiteti i Shkodrës po pregatitet të kryejë. 

Në Fakultetin Ekonomik të Universitetit të Shkodrës projekti MARDS është promovuar në eventin e organizuar me rastin e 25 vjetorit të Fakultetit Ekonomik me 02.11.2018 dhe në takimin me bizneset e turizmit që u zhvillua me 18 nëntor 2019.
Rrugëtimi jonë sështë i lehtë por me Erasmus+ ne guxuam.
“A challenge only becomes an obstacle when you bow to it.”

― Ray A. Davis
“MARDS nëpërmjet Erasmus+”

ZKE+ Shqipëri


Zyra Kombëtare Erasmus+ Shqipëri










